
Die kantoorkompleks van Western Holdings se 

nommer 6 skag ("die skag") naby Welkom omsluit h área 

wat bekend staan as die vierkant. Omstreeks 15.45 op 

Vrydag, 5 Junie 1987, het vyf Swart mynwerkers opgedaag 

by die kantoor van mnr Heugh, die skag se 

seksiebestuurder. Die deur van die kantoor ("kantoor 

1") gee toegang tot die vierkant maar die vensters 

daarvan is in die buitemuur. Een van die groepie, 

Petudi, het vir Heugh gevra of hulle die volgende dag 

ondergronds kon gaan werk. Heugh het toe vasgestel 

dat vier van die vyf reeds as werknemers van die myn 

ontslaan was. Die vyfde was geskors. Uiteindelik het 

Petudi 'n ultimatum gestel. Heugh is naamlik vyf minute 

gegun om hom en sy makkers in hul poste te herstel. 

Hierna het die groepie in die vierkant gaan 

sit. Ongeveer vyf minute later het Petudi opgestaan en 

geloop. 'n Groot aantal Swart mynwerkers het daarop 

deur verskillende ingange die vierkant binnegestroom. 

Baie van hulle was gewapen met stokke en 'n 

verskeidenheid handgemaakte instrumente. Heugh het op 

daardie stadium voor sy kantoordeur gestaan. By of 

naby hom was h aantal ander personeelbeamptes asook 

vier sekuriteitsbeamptes. 'n Mynkaptein, Botha, en h 

skagvoorman, Paxton, was aan die ander kant van die 

vierkant en het ongehinderd deur die skare tot by Heugh 

geloop. Daarna het die beamptes wat buite die kantore 

was in opdrag van Heugh kantoor 1 en die aangrensende 

kantoor ("kantoor 2") binnegegaan. In kantoor 2 was 
toe twee personeelbeamptes, Du Randt en Wessels, asook h sekuriteitsbeampte, Meyer. Heugh en die oorblywende beamptes was in kantoor 1. Reeds voordat al die beamptes die twee kantore binnegegaan het, was daar 'n gefluit in die vierkant. Die skare het toe as't ware in beroering gekom. Steyn, 'n personeelbeampte, wat blykbaar die laaste persoon was wat in kantoor 1 skuiling gesoek het, is deur 'n klip teen sy nek getref toe hy die kantoor binnestorm. Beide kantore se deure is deur die 

beamptes toegesluit en vir ongeveer tien minute daarna 

is die kompleks vanuit die vierkant asook vanaf die 

buitekant aangeval. So byvoorbeeld is daar gekap en 

geslaan teen die deur van kantoor 1 terwyl klippe deur 

die vensters van beide kantore gegpoi is. Op hul beurt 

het die sekuriteitsbeamptes deur die vensters skote op 

die aanvallers afgevuur. 

Nadat die aanvallers die aftog geblaas het, 

het Heugh vanuit kantoor 1 tot in die vierkant beweeg. 

Naby die deur van die kantoor het mnr Van Dyk, die 

seksie-ingenieur, gelê. Hoewel hy nog geleef het, was 

sy kop omring deur 'n poel bloed en was dit duidelik dat 

hy ernstig beseer was. 

Die geweld was egter nie net tot die 

kantoorkompleks beperk nie. As gevolg van 'n berig wat 

die betrokke middag net na 16.00 ontvang is, het 'n 

aantal ander sekuriteitsbeamptes in drie voertuie na 

die skag gery. Een van die voertuie, bekend as h Land 

Cruiser, is bestuur deur mnr De Wet. Sy passasier was 

mnr Muller. Die tweede voertuig ("die Ingwe") is 

bestuur deur mnr Roets en hy was vergesel van o a 

mnre Bester, Viljoen en Scott. Hierdie twee voertuie 

het in die omgewing van h parkeerafdak tot stilstand 

gekom waarna De Wet, Bester en Muller in die rigting 

van die skagkantore geloop het. Vanuit daardie rigting 

het h aantal Swart mans aangehardloop gekom. Hulle was 

gewapen met pangas en ander voorwerpe. Een van hulle 

is deur Muller en Bester gevange geneem en in die Land 

Cruiser toegesluit. De Wet het toe voortgestap na die 

skagkantóre vanwaar skote weergalm het. Hy het om die 

hoek van 'n gebou verdwyn en kort daarna is die Land 

Cruiser en Ingwe met klippe en stukke bakstene bestook. 

h Mynbeampte, Menin, was die betrokke middag 

in sy kantoor (wat nie deel van die kompleks is nie). 

Omstreeks 16.30 het hy 'n lawaai by die skagkantore 

gehoor. Hy het ook skote gehoor waarna hy h aantal 

Swart mans vanuit die rigting van die kantore sien 

weghardloop het. Hy het toe na die kompleks geloop en 

gemerk dat tien tot twaalf persone iemand op die grond 

houe toedien. Dié persoon het gelê by punt J op 'n 

plan wat later opgestel is. 

Mnr Van Vuuren was in beheer van die 

sekuriteitsbeamptes wat in voornoemde drie voertuie na 

die skag gery het. Hy was 'n passasier in die derde 

voertuig, 'n Casper, en het 'n groot aantal Swart persone 

om die skagkantore sien saamdrom. 'n Aantal van hulle 

het die kantore met klippe bestook. Toe die voertuie 

nader kom, het diegene aan die oostekant van die 

kompleks weggehardloop. Van Vuuren het uit die Casper 

geklim en daarna tot in die vierkant geloop. Afgesien 

van 'n sporadiese gebreek van glas aan die suidekant 

was dit toe stil by die skagkantore. Van Vuuren het 

sekere waarnemings in die vierkant gemaak waarop hy in 

die rigting van die parkeerafdak geloop het. Hy sien 

toe 'n persoon by punt J. Hierdie persoon het op sy 

linkersy gelê en daar was drie Swart mans aan sy 
rugkant. Die middelste een het steekbewegings na die 

liggaam op die grond uitgevoer. Hy is deur Van Vuuren 

geskiet en is later oorlede. 

Die persoon wat soos voormeld deur Menin en 

Van Vuuren by punt J op die grond waargeneem is, was De 

Wet. Beide hy en Van Dyk is veelvuldige beserings 

toegedien waaraan hulle betreklik kort na die aanvalle 

beswyk het. Dié beserings is veroorsaak deur stomp en 

skerp voorwerpe. Die primêre oorsaak van beide se dood 

was egter breinbeskadiging. 

Voorspruitende uit bogenoemde gebeure het die 

nege appellante en h aantal ander Swart mynwerkers in 

die Oranje Vrystaatse Provinsiale Afdeling tereggestaan 

op aanklagte van moord op Van Dyk en De Wet asook 'n 

aanklag van openbare geweld. Al die appellante is op 

al drie aanklagte skuldig bevind. Slegs in die geval 

van die eerste appellant is geen versagtende 

omstandighede bevind nie. Die gevolg was dat hy op 

elk van die moordklagtes die doodstraf opgelê is. Sy 

vonnis op die derde aanklag asook die vonnisse van die 

ander appellante op al drie aanklagte is nie tans ter 

sake nie. 

Die nege appellante was by die verhoor 

onderskeidelik beskuldigdes 1, 2, 3, 5, 6, 7, 9, 12 en 

13. Gerieflikheidshalwe gebruik ek voortaan hierdie 

vorm van identifisering wanneer ek na 'n individuele 

appellant verwys. 

Met verlof van die verhoorregter, aangevul 

deur verlof wat later deur hierdie hof op aansoek van 

beskuldigde 1 verleen is, is die onderhawige appèlle 

gerig teen die skuldigbevindings van beskuldigdes 1, 2, 

5, 9,12, en 13 op die eerste aanklag (moord op Van 

Dyk); die skuldigbevindings van al die appellante op 

die tweede aanklag (moord op De Wet); die 

skuldigbevindings van beskuldigdes 2, 5, 9, 12 en 13 op 

die derde aanklag (openbare geweld), en die 

doodvonnisse wat beskuldigde 1 op die eerste en tweede 

aanklag opgelê is. 

Dit is dienstig om op hierdie stadium 'n 

uiteensetting te gee van 'n aantal verdere feite wat òf 

nie by die verhoor in geskil was nie, òf blyk uit 

bevindings van die verhoorhof wat tereg nie op appèl 

aangeveg is nie. 

Die vernaamste skakel tussen die skag se 

Swart mynwerkers en die mynbestuur was 'n komitee van 

sogenaamde skagopsieners. Die opsieners was verkose 

verteenwoordigers van die mynwerkers en hulle het 

blykbaar op hul beurt 'n komitee van 9 lede verkies. 

Ten tyde van bogenoemde gebeure was die voorsitter van 

die komitee ongesteld. Die vise-voorsitter was ene 

Gogelaen die eerste beskuldigde was die sekretaris. 

Gogela is voor die verhoor in aanhouding oorlede. 

Op 4 en 5 Junie 1987 het 'n Transkeise 

toordokter die skag besoek. Hy het toe 'n hele aantal 

mynwerkers "behandel" deur o a snymerkies op hul 

voorkoppe aan te bring. Beskuldigdes 2, 3, 5, 6, 7 en 

9 het erken dat hulle aldus behandel was. 

Die groep Swart mans wat die vierkant 


